
সাহিত্যের স্বরাপ S8ዒ
মুহুর্তে পীড়িত অথচ স্নেহে দুর্বল হয়ে এমন অন্ধভাবে সেই বুদ্ধিকে ভাসিয়ে দিয়েছেন যে যদিচ জেনেছেন অধর্মের এই পরিণাম তার মোহাম্পদের পক্ষে দারুণ শোচনীয়, তবু কিছুতে আপনার দোলায়িত চিত্তকে দৃঢ়ভাবে সংযত করতে পারেন নি। এই হল স্বয়ং জীবনের কল্পিত ছবিমনুসংহিতার শ্লোকের উপরে উপদেশের দাগ বুলোনো নয়। এই ধৃতরাষ্ট্র রাজ্য হারালেন, প্ৰাণাধিক সন্তানদের হারালেন, কিন্তু সাহিত্যের সিংহাসনে এই দিকভ্ৰান্ত অন্ধ তিনি চিরকালের জন্যে স্থির রইলেন ।
রূপসাহিত্যে তাই যখন দেখি, কবি তার নায়কের পরিমাণ বাড়িয়ে বলবার জন্যে বাস্তবের সীমা লঙ্ঘন করেছেন, আমরা তখন স্বতই সেটাকে শোধন করে নিই। আমাদের সত্যলোকের ভীম কখনোই তালগাছ উপড়ে লড়াই করেন নি, এক গদাই তার পক্ষে যথেষ্ট । রূপের রাজ্যে মানুষ ছেলে ভুলিয়েছিল যে যুগে মানুষ ছেলেমানুষ ছিল। তার পর থেকে জনশ্রুতি চলে এসেছে বটে কিন্তু কালের হাতে ছাকাই পড়ে মনের মধ্যে তার সত্য রূপটুকু রয়ে গেছে। তাই হনুমানের সমুদ্রলঙ্ঘন এখনো কানে শুনি কিন্তু আর চোখে দেখতে পাই নে, কেননা আমাদের দৃষ্টির বদল হয়ে গেছে।
রসের ভোজেও এই কথা খাটে । সেখানে সেই ভোজে, যেখানে জীবনের স্বহস্তের পরিবেশন, সেখানে রসের বিকৃতি নেই। শিশু কৃষ্ণ চাদ দেখবার জন্য কান্না ধরলে পর যে সাহিত্যে তার সামনে আয়না ধরে তার নিজের ছবি দেখিয়ে তাকে সাস্তুনা করেছিল। সেখানে এই রচনানৈপুণ্যে ভক্তরা যতই হায় হায় করে উঠক, শিশুবৎসল্যের এই রসের কৃত্রিমতা কোনো দেশের অভ্যাসের আসরে যদি-বা মূল্য পায়, মহাকালের পণ্যশালায় এর কোনাে মূল্য নেই। এই কাব্যের কৃত্রিমতার কুস্বাদ যদি বদল করতে চাও তা হলে এই কবিতাটি পড়ো
দধিমন্থধ্বনি শুনাইতে নীলমণি
আওল সঙ্গে বলরাম । যশোমতি হেরি মুখ পাওল মরমে সুখ,
চুম্বয়ে চান্দ-বয়ান । কহে শুন যাদুমণি, তোরে দিব ক্ষীর ননী,
খাইয়া নাচাহ মোর আগে ।
করা পাতি নবনীত মাগে । রানী দিল পুরি কর, খাইতে রঙ্গিমাধির
অতি সুশোভিত ভেল তায় খাইতে খাইতে নাচে, কটিতে কিঙ্কিণী বাজে, হেরি হরষিত ভেল। মায় ।
নন্দ দুলাল নাচে ভালি । छ्ाङ्घ्रिव्र्न भट्नां७, উথলিল মহানন্দ,
সঘনে দেই করতালি ৷ দেখাে দেখাে রোহিণী, গদ গদ কহে রানী, যাদুয়া নাচিছে দেখো মোর। ঘনরাম দাসে কয়, " রোহিণী আনন্দময়,
দুই ভেল প্রেমে বিভোর ।
এ যে আমাদের ঘরের ছেলে, এ চাঁদ তো নয়। এ রস যুগে যুগে আমাদের মনে সঞ্চিত হয়েছে। মা চিরকাল একে লোভ দেখিয়ে নাচিয়েছে, "চাদ" দেখিয়ে ভোলায় নি।

		 এই পাতা শেষ সম্পাদিত হয়েছে ০৯:০৩টার সময়, ২৩ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

